
Adrian Agius (K.l. Nru. 328078M)
(l-appellat)

vs.

L-Awtorita tal-Artijiet
(l-appellanta)

lI-Qorti,
Preliminari

1. Dan huwa appell maghmul mill-intimata I-Awtorita tal-Artijiet [minn
issa 'l quddiem “lI-Awtorita appellanta”] mid-decizjoni moghtija fit-18 ta’
Dicembru, 2019, [minn issa ’l quddiem “is-sentenza appellata”], mit-Tribunal

ta’ Revizjoni Amministrattiva [minn issa ’l quddiem “it-Tribunal”], li permezz

taghha ddecieda billi filwaqgt li astjena milli jiehu konjizzjoni tal-ewwel talba
tar-rikorrent Adrian Agius (K.I. Numru 328078M), [minn issa ‘| quddiem “I-
appellat”], laga’ t-tieni talba tieghu limitatament ghat-thassir u ghar-revoka
tad-decizjoni tal-Awtorita appellanta [minn issa ‘I quddiem “id-decizjoni tal-
Awtorita”], filwaqt |i ¢ahad ir-risposta tal-Awtorita intimata, bl-ispejjez

kontriha.

Fatti

2. lI-fatti ta’ dan l|-appell jirrigwardaw talba mressqa mill-appellat flI-2018
lill-Awtorita appellanta, sabiex il-permess ta’ encroachment li kienet hargitlu
fuq art li fugha hu kien izomm kiosk gewwa Bugibba, jinbidel ghal wiehed ta’
cens. Din it-talba kienet giet michuda mill-Awtorita appellanta, li infurmat
ukoll lill-appellat li r-raguni kienet li I-Kap. 573 ma kienx jipprovdi ghal dak li

huwa kien ged jitlob minnha.

Mertu
3. L-appellat intavola proceduri quddiem it-Tribunal permezz tal-
prezentata ta’ rikors fl-14 ta’ Gunju, 2019, fejn talab lill-imsemmi Tribunal

sabiex (a) ikollu access immedjat ghall-file kollu dwar is-sit inkwistjoni; (b)
ihassar u jirrevoka d-decizjoni tal-Bord tal-Gvernaturi tal-Awtorita appellata kif
mehuda fit-13 ta’ Mejju, 2019, u kkomunikata lilu fil-5 ta’ Gunju, 2019, filwaqt
li jordna |i t-talba/applikazzjoni tieghu tigi accéettata; dan skont kull

provvediment iehor li t-Tribunal jidhirlu xieraq u opportun u bl-ispejjez kontra

[-Awtorita appellanta.

4. L-Awtorita appellanta wiegbet billi ec¢epiet primarjament |li d-decizjoni
taghha kienet wahda gusta u timmerita konferma. Issottomettiet li I-appellat
kien ged jittenta jiggustifika l-applikazzjoni tieghu permezz ta’ ligi antika li
minflokha llum kien gie in vigore |-Kap. 573 tal-Ligijiet ta’ Malta, u dan filwaqt

li kien qed jippretendi li huwa kellu xi jedd ghal dejjem ta’ encroachment.

Is-Sentenza Appellata

5. It-Tribunal wasal ghas-sentenza appellata wara |i ghamel is-segwenti

konsiderazzjonijiet rilevanti ghal dan l-appell:

“lkkunsidra:

i r-rikorrent hassu aggravat b’decizjoni tal-Awtorita intimata datata 13 ta’ Mejju
2019 li permezz taghha gie mgharraf illi t-talba tieghu “to convert encroachment to
emphyteusis” ta’” mobile kiosk gewwa Bugibba kienet geghda tigi michuda peress li
I-Kapitlu 573 tal-Ligijiet ta’ Malta ma jipprovdix ghal dak li kien gieghed jintalab.

i fis-succint il-mertu ta’ dan I-appell jirrigwarda talba li saret fI-2018 mir-rikorrent
sabiex it-titolu ta’ encroachment li ghandu fuq art li fugha hemm kiosk jinbidel ghal
wiehed ta’ cens. Illi pero jirrizulta illi I-komunikazzjoni bejn il-predecessur tal-
Awtorita, u cioé d-Dipartiment tal-Artijiet, u r-rikorrent, jew il-predecessuri tieghu,
ma bdietx fl-2018 izda ferm qgabel.

Mill-kopja tal-fajl dipartimentali esebit jirrizulta illi fl-1990 certu Raymond Agius,
missier ir-rikorrent, kien inghata permess ta’ encroachment ghall-mobile kiosk in
kwistjoni. Raymond Agius gie nieges fl-2008 u Il-istess kiosk baqga’ jigi okkupat minn
ibnu, ir-rikorrent, li eventwalment fl-2017 gie rikonoxxut mill-Awtorita intimata.

Mill-istess fajl jirrizulta wkoll illi fid-19 ta’ April 2011, id-Dipartiment Proprjeta tal-
Gvern kien baghat ittra lil Pauline Agius (omm ir-rikorrent), lil Robert Agius (hu r-
rikorrent) u lir-rikorrent fejn informahom bis-segwenti:

“Skema ghat-tgeghid ta’ strutturi permanenti minflok Mobile Kiosks on a fixed site.

II-Gvern ghadu kif ikkonkluda ezercizzju estensiv li jkopri t-territorju kollu tal-Gzejjer Maltin
sabiex jidentifika siti adekwati ghat-tqeghid ta’ strutturi permanenti sabiex joperaw bhala
kjosks. F'dan l-ezercizzju li sar flimkien mal-Awtorita tal-lppjanar u Ambjent (MEPA) u I-
Awtorita tat-Turizmu, is-siti li ged jintuzaw bhalissa ghal mobile kiosks on a fixed site, gew
ikkunsidrati.

Bhalissa t-Tagsima Proprjeta tal-Gvern, tinsab fil-process sabiex tintroduci skema lis-sidien ta’
dawn il-mobile kiosks sabiex jaqilbu |-permess prezenti taghhom ghal titlu ta’ ¢ens ta’ 25
sena, jekk u kemme-il darba s-sid ikun eligibbli u fil-parametri ta’ dawn il-kundizzjonijiet li

gejjin:
a. Is-sit u d-dags prezenti li bhalissa huwa okkupat bil-permess ta’ mobile kiosk on a

fixed site jkun jagbel mas-sit identifikat fl-ezeréizzju msemmi hawn fug.

b. L-operatur ghandu jbiddel l-istruttura u d-dimensjonijiet tal-kjosk tieghu skont il-
permessi tal-Awtorita tal-lppjanar u Ambjent u t-Tagsima Proprjeta tal-Gvern fuq il-gisien
u allokazzjonijiet tas-sit.

It-Tagsima Proprjeta tal-Gvern ser taghmel kuntatt mieghek fil-futur qarib.

Sabiex dan il-process ikun ipprogrammet ahjar u peress illi I-process jiehu z-zmien biex titlesta
d-dokumentazzjoni kollha mehtiega huwa mahsub li d-Dipartiment jibghat ghalikom skont il-
lokalita li intom toperaw fiha.”

i mbaghad fis-16 ta’ Lulju 2012 I-istess Dipartiment kien baghat ittra lil Raymond
Agius (fn. 1 Ghalkemm Raymond Agius kien diga gie nieqes u diga d-Dipartiment
kien ikkomunika precedentement mal-eredi tieghu) (missier ir-rikorrent) fejn gharrfu
illi kien inbeda I|-process sabiex il-permess ta’ encroachment tieghu fuq il-kiosk
maghruf bhala “Good Food Kiosk” fi Triqg Islet Promendade, Bugibba, jinbidel f’cens u
li iktar ‘il quddiem kienu se jibghatu ghalih bi proposa ta’ kuntratt ta’ cens ta’ 25
sena. (fn. 2 Dok. MB1 a fol. 118)

Ir-rikorrent jghid illi huwa baga’ jsegwi din il-kwistjoni ghax kien interessat u kien
investa ammont ta’ flus fl-istess kiosk u ghalhekk kellu kull interess li jkollu titolu
aktar sod. Madankollu fl-2018 huwa gie mgharraf sabiex jissottometti applikazzjoni
mal-Awtorita intimata bix-xewqa tieghu, kif fil-fatt ghamel. (fn. 3 A fol. 16)
Madankollu sussegwentement ircieva r-rifjut tat-talba tieghu u dan ghaliex il-

Kapitolu 573 tal-Ligijiet ta’ Malta, li dahal in vigore fl-2017, ma jipprovdix illi
permess ta’ encroachment jingaleb f’titolu ta’ cens temporanju.

Illi dak li gieghda tissottometti I-Awtorita intimata jista’ jkun legalment validu. Pero
t-Tribunal ma jistax jieqaf hemm ghaliex ic-Cirkostanzi ta’ dan il-kaz huma
partikolari. Fug naha wahda hemm il-fatt li r-rikorrent kien gie mgharraf mill-
predecessur tal-Awtorita intimata li kien se jigi kkuntattjat biex jinghata titolu ta’
cens temporanju u min-naha l-ohra hemm il-fatt li fl-2017 il-ligi nbidlet fejn dak li
kien mahsub li jsir mid-Dipartiment tal-Artijiet ma bagax aktar possibbli. Dak li seta’
jsir taht il-Kapitolu 268 tal-Ligijiet ta’ Malta (Att Dwar Trasferiment ta’ Artijiet tal-
Gvern), u cioé skont Partita 3 tal-Skeda tal-istess Att kien Ii “Art tal-gvern tkun tista’
tigi ttrasferita b’titolu ta’ enfitewsi:

“...(€) jekk tikkonsisti f'art li tigi moghtija ghal hamsa u ghoxrin (25) sena ghall-bini ta’ kjosks
skont pjanti approvati mill-Awtorita tal-lppjanar, lil dawk il-persuni li fl-1996 kienu fil-pussess
ta’ permess validu mid-Dipartiment tal-Artijiet biex joperaw kjosk f'din I-istess lokalita”

i minn dokument datat 22 ta’ Awwissu 1996 jirrizulta illi I-aventi causa tar-
rikorrent, u cioé Raymond Agius, kien fil-pussess tal-kiosk in ezami. (fn. 4 A fol. 30) Di
pit skont stqarrija ghall-istampa tal-Ministeru tal-Intern rilaxxata fit-13 ta’
Novembru ta’ xi sena fl-2000, li pero hija illegibbli, intqal hekk:
“Bl-emendi li gew approvati mill-Parlament fil-“policy” dwar trasferiment ta’ art tal-Gvern dak li
fl-1996 kellu il-permessi necessarji tad-Dipartiment tal-Artijiet ghal kiosk f'Malta u Ghawdex se

jinghataw incentiv, li jekk itejbu I-kiosk taghhom fuq linji approvati mill-Awtorita tal-lppjanar, ikun
jista’ jinghatalhom I-art li fugha hemm il-kiosk b’titolu ta’ enfitewsi (¢ens) ghal 25 sena.

Dana jfisser titjib sostanzjali mis-sitwazzjoni li fiha geghdin illum fejn it-titolu taghhom hu wiehed
ta’ “temporary permit” ta’ 4 xhur; issa, ghal min jinvesti f’kiosk gdida u iktar attraenti, b’materjal
u forma approvati mill-Awtorita tal-lppjanar, se jinghatalu titolu ta’ ¢ens ghal 25 sena, liema titolu
hu hafna iktar sod, u jista’ jinghata bhala garanzija u ghal self ghal investiment.

B’hekk filwaqt li [-ambjent jitjieb, tkun ged tinghata ghajnuna wkoll lis-sidien tal-kiosks ghall-
investiment fl-attivita kummercjali taghhom.” (fn. 5 A fol. 29)

Kwindi filwaqt li I-predecessur tal-Awtorita intimata kien qieghed jahseb biex
jikkoncedi lil persuni bhar-rikorrent titolu ta’ cens temporanju, jidher li dan il-
process, ghal xi raguni mhux maghrufa, gatt ma gie kompletat sakemm, fl-2018, ir-
rikorrent, li baga’ jsegwi I-kwistjoni, gie dirett minn ufficjal tal-Awtorita intimata
biex jissottometti applikazzjoni ghal dan Il-iskop. Madankollu, jirrizulta illi fl-2017
inbidlet il-ligi dwar it-trasferiment tal-artijiet tal-Gvern, b’dana illi ma baqgax iktar
possibbli li permess ta’ encroachment jigi konvertit f’titolu ta’ cens temporanju. Biex
art tinghata b’cens temporanju [-Awtorita intimata trid issegwi I|-procedura

stabbilita fartikolu 31 tal-Kapitolu 573 tal-Ligijiet ta’ Malta (Att Dwar Artijiet tal-
Gvern).

i r-rikorrenti jippremetti illi I-kwistjoni ghandha tibga’ tigi regolata ai termini tal-
Kapitolu 268 tal-Ligijiet ta’ Malta u dan ai termini ta’ artikolu 82 tal-Kapitolu 573 li
jghid is-segwenti:
“Kull ghemil, decizjoni jew azzjoni mehuda qabel il-bidu fis-sehh ta’ dan I-Att skont l-artikoli
468 u 468A tal-Kodici ta’ Organizzazzjoni u Procedura Civili, I-artikolu 1576A sa 1576D tal-
Kodic¢i Civili, I-Ordinanza dwar il-Kummissarju tal-Artijiet, I-artikoli 20 sa 26 tal-Att dwar it-
Tigdid ta’ Kir ta’ Raba’, I-Att dwar Zgumbrament minn Artijiet, I-Att dwar it-Trasferiment ta’

Artijiet tal-Gvern u |-Att dwar |-Amministrazzjoni ta’ Artijiet ghandha tkompli tkun regolata
bil-ligijiet li kienu fis-sehh qabel il-bidu fis-sehh ta’ dan I-Att.”

i mill-provi prodotti jirrizulta illi gabel dahal in vigore [-Att Dwar I-Artijiet tal-Gvern
kien hemm ghemil, decizjoni u azzjoni da parti tad-Dipartiment tal-Proprjeta tal-

Gvern biex individwi b’permess ta’ encroachment simili ghal dak tar-rikorrent
jinghataw titolu ta’ cens temporanju. Dan jirrizulta ¢car mid-dokumentazzjoni esebita
mill-Awtorita intimata. It-Tribunal ghalhekk huwa tal-fehma illi I-Awtorita intimata
ghadha tezamina t-talba tar-rikorrent fid-dawl! tal-Kapitolu 268 u mhux skont id-
dispozizzjonijiet tal-Kapitolu 573 tal-Ligijiet ta’ Malta u dana ghaliex ghandu
japplika ghas-sitwazzjoni odjerna artikolu 82 tal-ahhar Kapitolu msemmi.

Wi fil-fehma ta’ dan it-Tribunal, il-predecessur tal-Awtorita intimata, bil-
korrispondenza i ntbaghtet lir-rikorrent fl-2011 u fl-2012 holog aspettattiva
legittima fih illi fil-fatt kien se tinhareg proposta ta’ “kuntratt ta’ cens ta’ 25 sena

i filwagqt li t-Tribunal ghandu ghaliex jahseb illi I-legislatur emenda I-ligi fl-ahjar
interess pubbliku, madankollu awtorita pubblika ma tistax tarmi dak kollu li tkun
intrabtet li taghmel ghax inbidlet il-ligi. U hu proprju ghalhekk li gie mahsub I-
artikolu 82 tal-Kapitolu 573 tal-Ligijiet ta’ Malta. Illi I-process sabiex I-encroachment
in kwistjoni jinbidel f’titolu ta’ cens kien inbeda u kien ghalhekk li r-rikorrent, abbazi
ta’ din I-inforamzzjoni, haseb biex jaghmel certu investiment. Fil-fatt |-ittra tas-16 ta’
Luliu 2012 taqra hekk “B’referenza ghal ittra taghna tad-19 ta’ April 2011 fejn
infurmajniek illi inbeda I-process sabiex I-permess ta’ ‘Encroachment’ tieghek fuq
l-imsemmi Kiosk jinbidel f'¢ens, nixtiequ ninfurmaw illi I-pro¢ess ghadu ghaddej u
kif ippjanat, aktar il-quddiem ser nibghatu ghalik bi proposta ta’ kuntratt ta’ ¢ens
ta’ 25 sena.” llli jekk il-predecessur tal-Awtorita intimata kaxkar saqajh, dan
certament mhux tort tar-rikorrent.

Ghaldagstant, it-Tribunal, huwa tal-fehma illi r-rikorrent m’ghandux ikollu I-
aspettattivi legittimi tieghu ppregudikati bil-bdil fil-ligi u t-talba tieghu ghandha tigi
ezaminata fl-isfond tal-process li kien diga inbeda hafna snin qabel. Madankollu dan
it-Tribunal ma jistax jilga’ t-talba tieghu fit-totalita taghha stante illi m’ghandu I-
ebda poter ili jordna lill-Awtorita intimata takkorda t-talba tieghu. Dan il-poter
huwa esklussivamesment riservat lill-Awtorita intimata. IlI-gqurisdizzjoni ta’ dan it-
Tribunal hija biss biex jissindika d-decizzjoni appellata u jirrevokaha, jekk ikun il-

”

kaz.

L-Appell

6. L-Awtorita appellanta pprezentat ir-rikors tal-appell taghha fis-7 ta’
Jannar, 2019, fejn gieghda titlob sabiex din il-Qorti thassar, tirrevoka u
tikkancella s-sentenza appellata, bl-ispejjez kontra l-appellat, filwaqt i
tikkonferma d-decizjoni taghha. Is-segwenti huma t-tliet aggravji li gieghda
tressaq: (a) it-talba tal-appellat hija palezament monka; (b) it-Tribunal kien
zbaljat fl-interpretazzjoni tieghu tal-artikolu 82 tal-Kap. 573; u (¢) fl-ebda

mument ma nholgot xi aspettattiva legittima favur l-appellat.

7. L-appellat jilga’ ghall-appell tal-Awtorita appellanta billi jissottometti i
s-sentenza appellata hija gusta u timmerita konferma fl-intier taghha ghal

dawk ir-ragunijiet li jfisser fir-risposta tieghu.

Konsiderazzjonijiet ta’ din il-Qorti

8. Din il-Qorti ser tghaddi sabiex tikkunsidra l-aggravji rispettivi tal-
Awtorita appellanta, u dan fid-dawl tar-risposta intavolata mill-appellat u tal-

konsiderazzjonijiet maghmula mit-Tribunal fis-sentenza appellata.

L-ewwel aggravju: it-talba tal-appellat hi palezament monka

9. L-Awtorita appellanta tikkontendi li t-talba tal-appellat hija wahda
palezament monka. Tispjega li I-appellat sejjes |-azzjoni tieghu fuq I-artikolu 57
tal-Kap. 563 meta din il-ligi ma tikkontemplax |i encroachment jista’ jigi
konvertit ghal ¢ens temporanju. Barra minn hekk l-appellat jista’ biss jitlob li
tithassar id-decizjoni tal-Awtorita appellanta izda mhux li t-Tribunal jordna li
tintlaga’ l-applikazzjoni tieghu sabiex jikkonverti |-encroachment ghal cens
temporanju ta’ 25 sena, ordni |li kienet tezorbita ’l barra mill-poteri tat-
Tribunal. L-appellat jissottometti wkoll li t-Tribunal ma seta’ gatt jissostitwixxi
d-diskrezzjoni tal-Awtorita appellanta b’tieghu, izda dan il-punt kien gie injorat

ghalkollox mit-Tribunal.

10. L-appellat min-naha tieghu jirrileva li l-appell hawn huwa irritu u null
ghaliex dak li ged jigi sottomess mill-Awtorita appellanta, fil-fatt ma sehhx.
Huwa jaghmel riferiment ghal dak li jghid I-artikolu 57 tal-Kap. 563, filwaqt li

jissottometti li kienet |-Awtorita appellanta stess li fl-avviz taghha lill-appellat

Qrati tal-Gustizzja
Pagna 8 minn 16



Appell Inferjuri Numru 53/2019/1 LM

avzatu bid-dritt tal-appell fir-rigward tad-decizjoni taghha skont kif kien

jipprovdi l-artikolu msemmi.

11. Din il-Qorti taghraf li l-appellat sejjes ir-rikors tal-appell tieghu fuq id-
dispozizzjonijiet tal-Kap. 268. Hawnhekk huwa jaghmilha cara li I-kwistjoni li
ressaq quddiem it-Tribunal kienet tirrigwarda d-decizjoni li ttiehdet mill-
Awtorita appellanta, fejn din iddecidiet li I-applikazzjoni tieghu ma setghetx
tintlaga’ ghaliex dak li kien ged jitlob ma kienx jipprovdi ghalih il-Kap. 573. lzda
jghid li l-argument tieghu huwa li t-talba kellha tigi kkunsidrata skont il-ligi li
kienet fis-sehh qabel dan |-Att. Il-paragrafi sitta sa 10 tar-rikors tieghu huma
xhieda inekwivoka ta’ dan. B’hekk kif sewwa jirrileva l-appellat fir-risposta
tieghu, |-Awtorita appellanta hija zbaljata meta tghid li I-appellat sejjes I-appell
tieghu fuq id-dispozizzjonijiet tal-Kap. 573. Ghal dak li jirrigwarda t-tieni
sottomissjoni taghha meta tfisser dan l-ewwel aggravju, ghalkemm huwa
minnu li I-appellat talab lit-Tribunal sabiex jordna li tigi akkolta l-applikazzjoni
tieghu, it-Tribunal fid-Decide tieghu laga’ t-tieni talba tal-appellat

“limitatament* ghat-thassir u r-revoka tad-decizjoni appellata...”. Diga fil-

paragrafu ta’ gabel it-Tribunal iddikjara |li “Madankollu dan it-Tribunal ma
jistax jilga’ t-talba tieghu fit-totalita taghha stante illi m’ghandu I-ebda poter
ili jordna lill-Awtorita intimata takkorda t-talba tieghu. Dan il-poter huwa
esklussivament riservat lill-Awtorita intimata”. Ghalhekk I-appell tal-Awtorita
appellanta f'dan ir-rigward huwa infondat. L-istess jinghad fir-rigward tat-tielet
sottomissjoni taghha li t-Tribunal ma kellux jissostitwixxi d-diskrezzjoni tieghu

ghal dik id-diskrezzjoni taghha. It-Tribunal iddecieda biss il-kwistjoni dwar il-ligi

1 Enfazi tal-Qorti.

li kienet applikabbli fir-rigward tal-applikazzjoni li kien issottometta |-appellat

lill-Awtorita appellanta u fl-ebda hin ma indaga ’l hinn minn din il-kwistjoni.

12. Ghal dawn ir-ragunijiet il-Qorti ma ssibx |-ewwel aggravju gustifikat u

tichdu.

It-tieni aggravju: it-Tribunal kien zbaljat fl-interpretazzjoni tieghu tal-
artikolu 82 tal-Kap. 573

13.  Mill-ewwel I-Awtorita appellanta tissottometti li hija ghandha kull dritt li
ttemm koncessjoni ta’ encroachment ghaliex din ma kienet taghti |-ebda dritt
ghal dejjem. Tghid li ma tagbilx li kienet applikabbli fir-rigward tal-appellat il-
ligi kif kienet fis-sehh fil-mument |i huwa intavola l-applikazzjoni tieghu I-
ewwel darba, jigifieri I-Kap. 268. Ma kienx minnu dak li gal it-Tribunal li hekk
jipprovdi l-artikolu 82 tal-Kap. 573. Dan stante li I-imsemmi artikolu tal-ligi
jipprovdi ghac-cirkostanzi fejn |-Awtorita appellanta tkun hadet decizjoni, izda
hawnhekk ma kienet hadet I-ebda decizjoni u |-uniku decizjoni li hadet kienet
saret hekk kif dahal fis-sehh il-Kap. 573 fit-13 ta’ Mejju, 2019, u tenur tad-
dispozizzjonijiet ta’ din il-ligi. Ghalhekk it-Tribunal kien zbaljat fl-

interpretazzjoni tieghu.

14. L-appellat jilga’ ghal dan l-aggravju billi jissottometti li kuntrarjament
ghal dak li gieghda tikkontendi I-Awtorita appellanta, kien irrizulta mill-provi li
gabel ma gie fis-sehh il-Kap. 573, kien hemm ghemil, decizjoni u azzjoni min-
naha tad-Dipartiment tal-Proprjeta tal-Gvern sabiex persuni li kellhom

permessi ta’ encroachment, simili ghal dak tal-appellat, jinghataw titolu ta’

cens temporanju. L-appellat jaghmel riferiment ghax-xhieda ta’ Carlo Mifsud
sabiex jispjega dak li effettivament gara mill-process tal-applikazzjonijiet li gew
milqugha mill-Awtorita appellanta. Jaghmel riferiment ukoll ghall-artikolu 82
tal-Kap. 573 u ghal dak li rrileva t-Tribunal fir-rigward tal-argument tieghu, li
permezz tad-dispozizzjoni transitorja |-ghemejjel, id-decizjonijiet jew
azzjonijiet mehuda gabel ma gie fis-sehh dak I-Att, kellhom japplikaw
ghalihom il-ligijiet li kienu fis-sehh dak iz-zmien. L-appellat isemmi I-
komunikazzjoni bil-miktub li kienet saret min-naha tal-Awtorita appellanta
mieghu fid-19 t’April, 2011, u anki fis-16 ta’ Lulju, 2012, u ji¢cita r-riferiment li
ghamel it-Tribunal ghall-provi meta wasal ghall-konkluzjoni li l-applikazzjoni
tieghu kellha tigi kkonsidrata fid-dawl tal-Kap. 268. Jissottometti li anki I-
gurisprudenza tal-Qrati, u partikolarment dik tal-Qorti tal-Gustizzja tal-Unjoni
Ewropea, ssostni li fl-interpretazzjoni ta’ dispozizzjoni transitorja, ghandu
jitgies ukoll il-kuntest u I-ghanijiet tal-ligi li taghmel parti minnha. L-appellat
jehid li mid-dispozizzjonijiet tal-artikolu 82 tal-Kap. 573 huwa car li azzjoni li
kienet ittiehdet gabel ma dahlet fis-sehh |-imsemmija ligi, kellha tibga’

regolata permezz tal-ligijiet li kienu fis-sehh dak iz-zmien.

15. Filwagt |li taghraf li ma jirrizultax kontestat il-fatt li permess ta’
encroachment ma jaghti |I-ebda jedd, izda jigi ac¢ettat fuqg mera tolleranza, il-
Qorti tghid li hija tikkondividi I-hsieb tat-Tribunal dwar l-applikabbilita tad-
dispozizzjonijiet tal-Kap. 268 ghall-kaz odjern. It-Tribunal jibda billi jic¢ita |-
artikolu 82 tal-Kap. 573 li jipprovdi kif gej:

“Kull ghemil, decizjoni jew azzjoni mehuda gabel il-bidu fis-sehh ta’ dan I-Att skont l-artikoli 468 u
468A tal-Kodi¢i ta’ Organizzazzjoni u Proé¢edura Civili, l-artikoli 1576A sa 1576D tal-Kodi¢i Civili, I-

Qrati tal-Gustizzja
Pagna 11 minn 16



Appell Inferjuri Numru 53/2019/1 LM

Ordinanza dwar il-Kkummissarju tal-Artijiet, I-artikoli 20 sa 26 tal-Att dwar it-Tigdid ta’ Kiri ta’ Raba, I-
Att dwar Zgumbrament minn Artijiet, I-Att dwar it-Trasferiment ta’ Artijiet tal-Gvern u I-Att dwar I-
Amministrazzjoni ta’ Artijiet ghandha tkompli tkun regolata bil-ligijiet li kienu fis-sehh gabel il-bidu
fis-sehh ta’ dan I-Att.”

16. It-Tribunal gustament wasal ghall-konkluzjoni li I-provi juru li gabel
dahal fis-sehh il-Kap. 573 kien hemm ghemil, decizjoni u azzjoni min-naha tad-
Dipartiment tal-Proprjeta tal-Gvern fejn persuni li kellhom permessi ta’
encroachment simili ghal dak tal-appellat, kellhom jinghataw titolu ta’ ¢ens
temporanju. B’hekk it-talba tal-appellat kellha tigi kkunsidrata fid-dawl tal-Kap.
268 u mhux skont dak li jipprovdi ghalih il-Kap. 573.

17. Fdan ir-rigward it-Tribunal jaghmel riferiment ghad-dokumentazzjoni
esebita mill-Awtorita appellanta stess, li I-Qorti taghraf li hija wkoll xhieda tal-
fatt li fiz-zmien tal-applikazzjoni kien hemm ghemil, decizjoni u azzjoni mehuda
minn dak li kien maghruf bhala d-Dipartiment tal-Artijiet u senjatament (i)
press release li ghamel il-Ministeru tal-Intern fit-13 ta’ Novembru, ta’ xi sena fl-
2000, li pero hija illegibbli;? (i) ittra tad-19 t’April, 20113 tal-Awtorita
appellanta indirizzata lill-appellat, ommu u missieru; u (iii) ittra ohra tal-
Awtorita appellanta tas-16 ta’ Lulju, 2012* lil missier l-appellat, i
sussegwentement ceda d-drittijiet tieghu lil ibnu l-appellat. llI-kontenut ta’
dawn id-dokumenti huwa rifless fix-xhieda ta’” Eman Schembri li fil-2013 kien

Direttur Generali fl-Uffic¢ju tal-Artijiet fejn dan jghid:

2 A fol. 29.
3Afol 142
4 A fol. 118.

“...d-direzzjoni kienet li fejn jista’ jkun fejn hu possibbli dak li jkun ttih iktar titlu
b’sahhtu biex ikun jista’ jaghmel affarijiet iktar serji, ikun jista’ jinvesti fl-azjenda

tieghu ... >,

filwagt li kkonferma li kien hemm min kien inghata encroachment u dan kien

gie kkonvertit ghal cens. Bl-istess mod jixhed Carlo Mifsud li kien jokkupa |-

kariga ta’ CEO bejn Frar 2017 u Mejju 2018:

18.

“Sakemm il-process kien beda bhalma kien hemm perezempju tal-qbiela tan-1991 li
kien hemm eluf pendenti ovvjament ma stajniex inwaqqghuhom ghax I-applikazzjoni
bdiet u kienet saret applikazzjoni min-naha tal-applikant allura kull fejn, u dik kienet
id-direzzjoni li kont inghatajt anke mill-Bord li jekk dawn kienu antiki ghax id-
Dipartiment waqa’ lura m’huwiex fair li inti ghax biddilt il-ligi twaggalhom I-
applikazzjoni ... Jiena meta tlaqt kien ghad hemm a few hundred applications
pendenti, files. Ma niftakarx. Imma naf li kien hemm tnejn li ghadda I-process kollu.
Sa fejn naf jien kienu anke kkomunikaw mal-owners biex isir kuntratt imma min

huma m’ghandix idea ...”.6

Mistogsi jekk kienx hemm formola |i kellha timtela min-naha tal-

applikant, ix-xhud wiegeb |i dawk li kienu ghaddew ma kinitx intalbet formola

partikolari minghandhom?’ u jispjega:

“..Applikazzjoni biex isir conversion peress li dik I|-iskema kienet teknikament
maghluga ghax ma kinitx taht il-ligi I-gdida ma kienx hemm ghalfejn li tigi kreata
applikazzjoni online ghax ma stajniex nilgghu applikazzjonijiet godda, imma I-
applikazzjonijiet antiki setghu bagghu ghaddejjin bil-process antik ... dak il-process
kien maghluq, hadd iktar ma seta’ japplika ...perezempju tal-gbiela m’ghamilniex
formola gdida ... Perezempju tal-gbiela, tal-garaxxijiet tal-Belt, tal-garaxxijiet tal-

> Seduta tal-21.10.19 a fol. 126 et seq. Ara wkoll ix-xhieda ta’ Lino Mintoff li kien jokkupa I-kariga ta” Chief of Staff mal-

Ministru responsabbli mill-Artijiet bejn 2011 u 2013 a fol. 155.
6 Seduta tal- 21.10.19, a fol. 133.
7 Ibid. fol. 134 sa 136.

hwienet tal-Belt dak qatt m’ghamilna application gdida ghax il-process huwa
maghlug imma kull applikazzjoni antika li kien hemm setghet tibqa’ ghaddejja”®

Karl Borg in rapprezentanza tal-Awtorita appellanta, ikkonferma fix-xhieda
tieghu li applikazzjoni per se ma kienx hemm u li ma kienx jidhirlu li kien hemm

template’® li kellha timtela.

19. Ghalhekk kuntrarjament ghal dak [|i qgieghda ssostni |-Awtorita
appellanta, hija proprju I-ligi li kienet fis-sehh fiz-zmien li hija kienet offriet lill-
appellat sabiex il-permess ta’ encroachment jinbidel f'cens, li ghandha tapplika
fir-rigward tat-talba tieghu. L-Awtorita appellanta ssosnti li [-unika decizjoni i
hija kienet hadet kienet proprju dik tat-13 ta’ Mejju, 2019, meta rrifjutat |-
applikazzjoni tal-appellat, u dan wara li kien gie fis-sehh il-Kap. 573. 1zda mill-
konsiderazzjonijiet li ghadha kif ghamlet il-Qorti, jirrizulta b’mod car |i kien
hemm ghemil, decizjoni u azzjoni min-naha tal-appellanta gabel id-dhul fis-
sehh ta’ dik il-ligi, u ghalhekk kull ghemil, decizjoni u/jew azzjoni taghha fir-
rigward tal-bdil tal-permess ta’ encroachment ghal titolu ta’ ¢ens, ghandu jigi

regolat skont id-dispozizzjonijiet tal-Kap. 268.

20. Fid-dawl ta’ dan kollu I-Qorti tghid li ma ssibx li t-tieni aggravju tal-

Awtorita appellanta huwa gustifikat u ghalhekk tichdu.

It-tielet aggravju: fl-ebda mument ma nholgot xi aspettattiva legittima
favur I-appellat

8 Seduta tal-21.10.19, a fol. 133.
9 Seduta tal-21.10.19, a fol. 140 u 141.

21. It-tielet u l-ahhar aggravju tal-Awtorita appellanta huwa li s-sentenza
appellata tohloq precedent perikoluz fil-konfront taghha, ghaliex b’hekk kull
applikazzjoni kienet ser twassal ghal xi aspettativa legittima. Filwaqt li taghmel
riferiment ghal sentenza ta’ qorti estera, tissottometti li fil-kaz odjern ma
kienet inholgot I-ebda aspettativa legittima favur |-appellat jew il-predecessuri

fit-titolu tieghu permezz tal-applikazzjoni tieghu.

21. L-appellat filwaqt li jaghmel riferiment ghad-dokumentazzjoni
pprezentata mill-Awtorita appellanta stess, jistagsi x’kienet jekk mhux weghda
I-korrispondenza taghha u x’kien jekk mhux prattika regolari |-process li kien
sehh ma’ terzi wkoll wara li gie in vigore il-Kap. 573. Ghalhekk tqis illi t-

Tribunal wasal ghal konkluzjoni tajba.

22. Din il-Qorti hawnhekk ukoll tagbel mas-sentenza appellata ghaliex kif
sewwa tirrileva “..il-predecessur tal-Awtorita intimata, bil-korrispondenza li
ntbaghtet lir-rikorrent fl-2011 u flI-2012 holoq aspettattiva legittima fih illi fil-
fatt kien se tinhareg proposta ta’ “kuntrat ta’ cens ta’ 25 sena”. Hawnhekk
huwa rilevanti wkoll |-fatt li I-Awtorita appellanta sahansitra kienet ottemporat
ruhha ma’ din it-tip ta’ weghda fir-rigward ta’ terzi li wkoll kellhom permessi
ta’ encroachment. Tosserva |i s-siltiet Ccitati mill-imsemmija Awtorita
appellanta sahansitra jservu sabiex jdghajfu l-argument taghha li ma kienet
inholgot I-ebda aspettativa legittima favur l-appellat. Hija erronjament torbot
din l-aspettativa mal-applikazzjoni tal-appellat, izda |-Qorti tghid |i huwa
proprju I-ghemil, id-decizjoni u l-azzjoni taghha li holqu din I-aspettativa fl-

appellat.

23. Ghaldagstant din il-Qorti ssib li dan l-aggravju mhux gustifikat ukoll u
tichdu.

Decide

Ghar-ragunijiet premessi [|-Qorti tiddeciedi dwar I-appell tal-Awtorita
appellanta billi tichdu, filwaqt li tikkonferma s-sentenza appellata fl-intier

taghha, bl-ispejjez taz-zewg istanzi a karigu tal-Awtorita appellanta.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

